
 

Haitian Creole 

 

Pou Piblikasyon Imedyat: 11 jen 2013 

GOUVÈNÈ CUOMO ANONSE YON ENVESTISMAN $32,7 MILYON KAP EDE AGRANDI SANT RECHÈCH ELIT 

UALBANY EPI ATIRE 60 DJÒB BYOMEDIKAL WO NIVO  
 

Envestisman an Pozisyone RNA Institute UAlbany a kòm Pòl Inovasyon ak komèsyalizasyon nan kad 

Tax-Free NY la 

 

Gouvènè Andrew M. Cuomo te anonse jodi a agrandisman RNA Institute Laboratory nan University at 

Albany, yon nouvo enstalasyon modèn pou devlopman teknoloji byomedikal. Ekspansyon laboratwa 

15.000 pye kare a- pral sèvi kòm plaktounant novatè R&D kap fè New York vin yon chanpyon nasyonal 

nan syans RNA, devlopman teknoloji, dekouvèt medikaman, ak dyagnostik. Enstalasyon pou rechèch 

byomedikal “sous tou louvri” inik sa mete ansanm prensipal syantifik nan lemonn pou kolabore nan 

konsepsyon teknoloji ak medikaman RNA pou tretman kansè, Alzheimer, Sklewoz Lateral Amyotwofik 

(ALS), VIH/SIDA ak MRSA. Dapre nouvo inisyativ Tax-Free Gouvènè Cuomo fèk pwopoze a, RNA Institute 

pozisyone l pou sèvi kòm yon leman pou envestisman ak inovasyon. 

 

“RNA Institute University at Albany’ a se yon bèl eganp sou kijan patenarya piblik-prive ka pwospere ak 

sipò ak envestisman kòrèk,” te deklare Gouvènè Cuomo. “Modèl ‘Tax-Free NY’ la pral ede RNA Institute 

a ak sant menm jan yo nan tout eta a franchi lòt etap nan vini plaktounant ekonomik pou inovasyon ak 

komèsyalizasyon, sa kap atire biznis ak envestisman nan Upstate New York.” 

 

Atravè efò patenè onivo eta, federal, antrepriz ak Inivèsite yo, Enstiti a te deja jwenn $32,7 milyon nan 

envestisman konbine piblik ak prive nan sèlman twazan. Nan lane 2012, RNA Institute te resevwa yon 

sibvansyon $2 milyon kap soti nan Empire State Development (ESD) atravè inisyativ Konsèy Devlopman 

Rejyonal Ekonomik Gouvènè Andrew M. Cuomo a, yon ekivalan $400.000 NYSTAR pou sibvansyon 

konstriksyon $5,4 milyon nan NIH American Recovery and Reinvestment Act (ARRA) a, epi Konsèy 

Devlopman Ekonomik Rejyon Capital la te defini l kòm yon pwojè priyoritè. RNA Institute te jwenn tou 

$15,4 milyon nan envestisman NYSUNY 2020 ak UAlbany, ak $9,4 milyon nan finansman federal ak 

endistriyèl. 

 

Rektè SUNY, Nancy L. Zimpher te di konsa, “Siksè RNA Institute se yon lòt sipèb egzanp sou potansyalite 

SUNY pou l pote inovasyon, opòtinite, ak devlopman ekonomik nan Eta New York. Nou remèsye 

Gouvènè Cuomo, Congressman Tonko, ak patenè endistriyèl nou yo ki kwè nan misyon nou an epi 

konprann valè patenarya piblik-prive.” 

Nouvo laboratwa yo pral loje 60 syantifik byomedikal wo nivo, teknisyen ak anplwaye administrasyon. 

RNA Institute te atire chèchè Harvard University, Massachusetts Institute of Technology, New York 

University ak Stanford University pandan l ap mmonte yon konsèy konsiltatif syantifik ak yon gayan Pri 

Nobel epi manm Akademi Syans Nasyonal ak Ewopeyen. Patenarya ak antrepriz mondyal te abouti nan 

akizisyon ekipman enfòmatikl, bibliyotèk molekilè sou entènèt ak etablisman yon pwogram antrenarya 

pou etidyan kote nouvo dekouvèt teknolojik nan faz pou l jwenn pèmi an. 

 

“University at Albany remèsye Gouvènè Andrew M. Cuomo pou lidèchip li ak pou Konsèy Devlopman 

Ekonomik Rejyonal li a, Rektè SUNY Nancy Zimpher, Congressman Ameriken Paul Tonko, ak tout 

delegasyon nou an, ak tou sipò jeneralak lespri kolaborasyon konpayi tankou Sigma-Aldrich, Thermo 

Fisher, Bruker Daltronics, Dell, ak Krackler Scientific,” te deklare Prezidan UAlbany Robert Jones. 

“Ansanm, vizyon pataje nou an te ede jwenn $32,7 milyon nan envestisman federal, eta a, ak prive pou 

kreye yon enstiti rechèch nivo mondyal ki pozisyone l pou l vin yon lidè nasyonal nan teknoloji RNA.” 

 

“Ekspansyon antrepriz rechèch byomedikal modèn sa pozisyone University at Albany ak New York 

Capital Region kòm yon aktè enpòtan nan endistri mondyal RNA a, kote $4 milya pou kont li rive jwenn 

grasa inaktivasyon RNA pou tretman. Pwojè a se yon bèl eganp inovasyon Capital Region an ki repite nan 

sa epi yon gwo rezilta travay nan tèt ansanm sektè prive ak piblik la.” te deklare Congressman Ameriken 

Paul Tonko, ki se yon manm nan Komite sou Enèji ak Komès nan Chanm Reprezantan yo. Nan lane 2009, 

Congressman Tonko te ede Inivèsite a jwenn yon sibvansyon $5,4 milyon National Institutes of Health 

(NIH) atravè ARRA a. 

 

“Anba lidèchip Gouvènè Cuomo, patenarya avèk inivèsite nou yo, tankou University at Albany, te vin 

enpòtan nan atire nouvo envestisman ak devlope djòb nan eta nou an,” te deklare Prezidan, CEO, Manm 

Komisyon ESD, Kenneth Adams. “Ouvèti nouvo laboratwa RNA Institute a klèman demontre siksè strateji 

sa epi kisa ki ka reyalize lè nou travay ansanm. Nou felisite UAlbany ak pèsonèl nan RNA Institute la, epi 

nou kontan sipòte pwojè priyoritè Konsèy Rejyonal sa ki gen gwo potansyalite pou l devlope epi 

komèsyalize teknoloji byomedikal fiti nou, epi garanti Eta New York rete konpetitif nan ekonomi 

mondyal wot teknoloji ki pa sispann gwosi.” 

 

Direktè RNA Institute Paul Agris te di konsa, “Terapi abaz medikaman RNA te gen gwo pwomès nan 

devlopman tretman pou kèk nan maladi pi grav n ap fè fas ak yo jounen jodi a. Se sèlman atravè 

envestisman eta a, federal ak antrepriz nou kapab reyalize travay enpòtan epi ekspwate \pwomès 

teknoloji RNA a.” 

 

Majistra Albany Jerry Jennings te di konsa, “Kòm angajman adisyonèl Gouvènè a pou stimile ekonomi 

upstate New York, ekspansyon RNA Institute at UAlbany an bay sa anpil krediblite. Lè antite 

gouvenmantal travay ansanm ak sektè prive a nou jwenn rezilta pozitif. Kowoperasyon ak kolaborasyon 

sa yo se prensib debaz administrasyon Gouvènè Cuomo a. Epitou, mwen ta renmen remèsye 

Congressman Tonko pou sipò li nan fè agrandisman sa vanse.” 

Chèf Egzekitif Konte Albany, Daniel P. McCoy: “Bèl bagay ap pase nan RNA Institute Laboratory nan 

University at Albany epi pral kontinye pase paske Gouvènè Cuomo konprann lidèchip ak patenarya se 

yon konbinezon gayan pou Eta New York ak rezidan li yo. Sibvamsyon sa vle di konsèvasyon djòb, 

kwasans djòb ak plis rechèch pou ede sila yo ki soufri maladi ki rann moun envalid tankou kansè, ALS, 

SIDA ak Alzheimer.” 

 

RNA Institute la kounye ka vante tèt li pou plizyè kolaborasyon rechèch ak enstitisyon tankou Albany 

Medical College ak RPI, ak tou patenarya piblik-prive ak antrepriz mondyal tankou Albany Medical 

Research, Inc., Sigma-Aldrich ak ThermoFisher Scientific. Enstiti a te toujou etabli yon rezo filyal rechèch 

ak plis pase 50 laboratwa nan tout eta a ki gen ladan plis pase 350 chèchè. 

